
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  2-14-05   ᐱᒐᓱᐊᕐᑐᖅ:  ᓯᑏᕙᓐ ᐋᑦᑭᓐᓴᓐ 
 
ᑕᐃᔭᐅᓂᖓ:  ᐱᕐᓕᕋᖅᕕᒃᔪᐊᖅᒥ ᓇᓄᐃᑦ ᐊᐅᖏᑎᒍᑦ ᓇᓗᓇᐃᒃᑯᓯᕐᑕᑦ ᑕᑯᔭᐅᒃᑲᓂᕐᑐᑦ. 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $65,000 ᒫᓂ 2014-2015 
 
ᑐᒡᕙᓯᓐᓂᖓ:  8/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  81.00/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  7.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  31.50/35.00    
       ᑐᓴᕐᕕᖃᕋᓱᐊᕐᓂᖏᑦ:  12.00/15   
       ᑮᓇᐅᔭᖃᕐᑎᑕᐅᓂᖓ:  12.50/25   
 
ᑲᒪᒋᔭᒧᑦ ᓇᐃᓈᕈᑦ:  ᑲᒪᒋᔭᐅᑉ ᑐᕌᒐᕆᓗᐊᕐᑕᖏᑦ ᐅᑯᐊ:  1) ᒥᒃᓴᐅᓴᓪᓗᒋᑦ ᖃᑦᓯᐅᓂᖏᑦ ᐊᒻᒪᓗ 
ᖃᓄᐃᓕᖓᓂᖏᑦ ᓇᓄᐃᑦ ᐱᕐᓕᕋᖅᕕᒃᔪᐊᖅᒥ; 2) ᐊᔾᔨᓯᐅᕐᓗᒋᑦ ᓄᑖᒃ ᒥᒃᓴᐅᓴᒍᑏᑦ ᖃᑦᓯᐅᓂᖏᓐᓂᒃ ᑖᒃᑯᓇᓂ 
ᐊᓚᒃᑲᕐᓂᑯᓂ ᓯᕗᕐᖓᒍᑦ ᖃᐅᔨᓴᕐᓂᕐᓂᒃ ᖃᐅᔨᒐᓱᐊᕐᓗᒋᑦ ᐱᑕᖃᕐᑐᑦ ᐊᓯᔾᔨᑕᕐᓂᖏᑦ; 3) ᒥᒃᓴᐅᓴᓪᓗᒋᑦ 
ᐃᓅᒍᓐᓇᕐᓂᖏᑦ ᐊᒻᒪᓗ ᕿᑐᕐᖏᐅᕐᓂᖏᑕ ᖃᓄᐃᓕᖓᓂᖏᑦ ᐱᑕᖃᕐᑎᒐᓱᐊᕐᓗᒍ ᐱᑕᖃᕐᑐᑦ ᐊᔪᙱᒻᒪᖔᑕ 
ᕿᒥᒡᕈᓂᖅ; 4) ᓇᓗᓇᐃᔭᕐᓗᒋᑦ ᑭᓪᓕᖏᑦ ᐱᕐᓕᕋᖅᕕᒃᔪᐊᖅ ᓇᓄᖃᕐᑑᑉ ᐊᒻᒪᓗ ᖃᐅᔨᓴᒃᑲᓂᕐᓗᒋᑦ ᐊᑑᑎᖃᕐᓂᖏᑦ 
ᑕᒪᑦᓴᒪ ᓄᓇᒋᔭᐅᓗᓂ; ᐊᒻᒪᓗ 5) ᕿᒥᒡᕈᓗᒋᑦ ᓇᓄᐃᑦ ᓇᒦᓐᓂᖏᑦ ᐊᒻᒪᓗ ᓇᔪᒐᕐᒥᓂᒃ ᐊᑐᕐᓂᖏᑦ ᐱᓪᓗᒋᑦ 
ᐊᕙᑖᑕ ᐊᔾᔨᒌᙱᓐᓂᖏᑦ, ᐱᓗᐊᕐᑐᒥᒃ ᓯᑯᐃᑦ ᖃᓄᐃᓐᓂᖏᑦ, ᒪᓂᕋᓐᓂᖓ ᐊᒻᒪᓗ ᓂᕿᖏᑕ ᐊᑐᐃᓐᓇᐅᓂᖏᑦ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $65,000 19% 
ᐊᓯᖏᑦ ᐃᑲᔪᕐᑐᑦ $286,300  81% 
ᑲᑎᑦᑐᒋᑦ $351,300 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #1 ᕿᑭᖅᑖᓗᒃᒥ - ᓇᓄᐃᑦ ᐱᑕᖃᕐᑐᑦ ᒥᒃᓴᐅᓴᒃᑕᑦ (ᓴᓐᓂᕆᑎᐅᑉ ᐃᒪᖓᓂ) 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᑲᒪᒋᔭᐅᑉ ᐋᕿᓱᕐᓯᒪᓂᖓ ᐊᔾᔨᒐᓚᖓ ᐊᑦᑐᐃᓗᓂ ᓇᓗᓇᐃᒃᑯᓯᕐᑕᑦ ᑕᑯᔭᖑᒃᑲᓂᕐᑐᑦ 
ᖃᐅᔨᓴᕈᑏᑦ ᑲᒪᒋᔭᐅᕙᑦᑐᑦ ᓇᓄᕐᓂᒃ ᑭᓯᐊᓂ ᐱᑕᖃᙱᑦᑐᖅ ᓯᓂᑦᑎᑦᓯᓂᕐᒥᒃ ᐊᒻᒪᓗ ᑎᒍᓚᓐᓂᕐᒥᒃ ᓇᓄᕐᓂᒃ.  
ᐃᒪᐃᑦᑐᕐᓕ ᓇᓄᐃᑦ “ᓇᓗᓇᐃᒃᑯᓯᕐᑕᑦ” ᐊᑐᕐᑐᒋᑦ ᑲᐴᑎᐅᔭᐃᑦ ᐊᐅᖏᓐᓂᒃ ᐅᑭᑦᓯᒍᑏᑦ ᑲᐴᑕᐅᔭᑦ ᒥᑭᔪᒥᒃ ᐲᕐᓯᒍᑕᑦ 
ᖃᐅᔨᓴᕋᑦᓴᒥᒃ ᐊᒥᖓᓂᒃ ᐊᒻᒪᓗ ᒥᖅᑯᖏᓐᓂᒃ.  “ᑕᑯᔭᐅᒃᑲᓂᕐᑐᑦ” ᐱᑕᖃᕐᐸᑦᑐᖅ ᑖᓐᓇᓴᐃᓐᓇᖅ ᓇᓄᕐ ᑲᐴᑕᐅᔭᕐᒧᑦ 
ᐱᔭᐅᒐᐃᒻᒪᑦ ᑭᖑᕐᖓᒍᑦ, ᐅᕝᕙᓘᓐᓃᑦ ᓇᑭᖖᒑᕐᓂᖓᓂᒃ ᖃᐅᔨᓴᕋᑦᓴᑦ ᐱᔭᐅᒐᐃᒻᒪᑕ ᓇᓐᓄᑦᑕᐅᔪᒥᒃ 
ᓇᓪᓕᐊᓂᑐᐃᓐᓇᖅ ᓄᓇᕗᑦᒥ ᐅᕝᕙᓘᓐᓃᑦ ᑲᓛᖠᑦ ᓄᓈᓐᓂ.  ᐊᐅᖏᓐᓂᒃ ᐃᓚᙵᐃᒍᑦ ᑲᐴᑕᐅᔭᖅ 
ᖁᑭᕆᐊᕈᑕᐅᕙᑦᑐᖅ ᖁᓛᒎᓕᒻᒥᒃ ᐊᒻᒪᓗ ᐊᑦᑐᐃᓚᐅᕐᑎᓪᓗᒍ ᓇᓄᕐᒥᒃ ᑲᐴᑕᐅᔭᖅ ᑲᑕᑉᐸᑦᑐᖅ ᓄᓇᒧᑦ 
ᐅᑎᕐᑎᑕᐅᓕᕐᑐᓂ. 
 
ᐊᐅᖏᑎᓐᓂᒃ ᐃᓚᙵᐃᒍᑦ ᑲᐴᑕᐅᔭᕐᓄᑦ ᑲᒪᒋᔭᐅᓂᐊᕐᑐᖅ ᐊᑉᐸᑎᓪᓗᒍ ᐄᑉᕆᓕ ᒪᐃᒧᑦ ᓯᑯᒥ ᐊᒻᒪᓗ ᓯᔾᔭᖓᓂ 
ᐱᕐᓕᕋᖅᕕᒃᔪᐊᖅ.  ᓱᓕᑦᑕᐅᖅ, ᑲᐴᑕᐅᔭᕐᓄᑦ ᐃᓚᐅᓗᑎᒃ ᓇᓗᓇᐃᒃᑯᑎᒃᑯᑦ ᓇᒦᓐᓂᖏᑦ ᐊᒻᒪᓗ ᑐᓴᕋᑦᓴᑦ ᐱᓪᓗᒋᑦ 
ᓇᒦᓐᓂᖓ, ᐃᓕᖅᑯᓯᖓ, ᑎᒥᖓᑕ ᖃᓄᐃᓐᓂᖓ, ᒥᒃᓴᐅᓴᒍᑦ ᐊᒡᕌᒍᖏᓐᓂᒃ/ᐊᖑᓴᓪᓘᒻᒪᖔᑦ ᐊᕐᓇᕐᓘᒻᒪᖔᑦ ᐊᒻᒪᓗ 



ᑲᑎᙵᕕᑦ/ᕿᑐᕐᖓᕇᑦ ᖃᓄᐃᓪᓗᐊᕐᓂᖏᑦ ᑎᑎᕋᕐᑕᐅᓂᐊᕐᒥᔪᑦ.  ᖃᐅᔨᓴᕐᕕᐅᑉ ᓇᓛ ᐋᕿᑦᑕᐅᓂᐊᕐᑐᖅ 
ᑐᙵᕕᒋᓗᒋᑦ ᓯᕗᕐᖓᒍᑦ ᓇᓗᓇᐃᒃᑯᓯᑦᑕᕐ ᑕᑯᔭᐅᒃᑲᓂᕐᑐᑦ ᐊᒻᒪᓗ ᑐᓵᒍᑎᑎᒍᑦ ᖃᐅᔨᓴᕈᑎᒥᓃᑦ ᑲᑎᑕᐅᓗᑎᒃ 
ᐅᑯᓄᖓ ᑐᓴᕋᑦᓴᑦ ᓯᑰᑉ ᖃᓄᐃᑦᑑᓂᖓᓂᒃ ᖃᐅᔨᓴᕋᑦᓴᓂᑦᑐᖃᕐᑎᓪᓗᒍ.  ᑐᑦᓯᕋᐅᑦ ᓇᓗᓇᐃᕐᓯᓯᒪᔪᖅ ᐱᔾᔪᑕᐅᓪᓗᓂ 
ᓇᓗᓇᕐᓂᖓ ᖃᑦᓯᐅᒻᒪᖔᑕ ᓇᓄᐃᑦ ᐱᕐᓕᕋᖅᕕᒃᔪᐊᖅᒥ ᐊᒻᒪᓗ ᐊᑯᓚᐃᓐᓂᖏᑦ ᖃᐅᔨᓴᕋᑦᓴᓂᒃ ᓄᐊᑦᓯᓂᐅᔪᑦ, 
ᖃᖓᒃᑰᕐᓂᖓ ᐊᒻᒪᓗ ᐊᒃᓱᕈᐊᖑᒋᐊᖃᕐᓂᖓ ᖃᐅᔨᔭᐅᒍᓐᓇᖏᒻᒪᑕ ᒫᓐᓇ.  ᑐᕌᕐᑕᐅᔪᖅ ᐊᒡᕌᒍ 1ᒧᑦ 
ᖃᐅᔨᓴᕋᑦᓴᓂᕐᓂᖅ ᐊᒥᓲᒐᓱᐊᕐᑐᓂᒃ ᓇᓄᕐᓂᒃ ᐊᔪᕐᓇᖏᑉᐸᑦ ᑐᙵᕕᒋᓗᒋᑦ ᐊᑐᐃᓐᓇᑦ ᑮᓇᐅᔭᑦ.  
 
ᑲᒪᒋᔭᖅ ᐃᓕᐅᖅᑲᐃᓂᐅᓂᐊᕐᒥᔪᖅ 20 ᖃᖓᑦᑕᕐᑎᑕᐅᒪᔪᒃᑯᑦ ᑲᒪᒍᑎᓂᒃ (10 ᓯᐅᒻᒥᕈᑏᑦ; 10 ᖁᖓᓯᕈᐃᑦ) ᑕᒪᓐᓇ 
ᐱᑕᖃᕈᑕᐅᒋᐊᓕᒃ ᓯᓂᑦᑎᑦᓯᓂᕐᒥᒃ ᐃᑲᔪᕈᑕᐅᒐᓱᐊᕐᓗᓂ ᖃᐅᔨᓴᒃᑲᓂᕐᓂᕐᒥᒃ ᑭᓪᓕᖏᓐᓂᒃ ᐱᕐᓕᕋᖅᕕᒃᔪᐊᖅᒥ 
ᓇᓄᖃᕐᑑᑉ. 
 
ᐊᑐᕐᑕᐅᓂᖏᑦ ᖃᐅᔨᔭᑦ:  ᑐᓴᕋᑦᓴᑦ ᐱᓪᓗᒋᑦ ᓇᓄᐃᑦ ᖃᑦᓯᐅᓂᖏᑦ ᐱᕐᓕᕋᖅᕕᒃᔪᐊᖅᒥ ᐊᑐᕐᑕᐅᓂᐊᕐᑐᑦ 
ᐱᒋᐊᕈᑕᐅᓗᑎᒃ ᐅᑯᓄᖓ:  ᐊᑐᓕᖁᔭᑦ ᐱᓪᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ; ᐱᕙᓪᓕᐊᔭᐅᓂᖏᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᒻᒪᓗ ᐊᑕᐅᓯᐅᙱᑦᑐᓂ ᐊᐅᓚᑦᓯᒡᕕᐅᔪᓂ ᐊᖏᖃᑎᒌᒍᑏᑦ; ᐊᒻᒪᓗ ᓄᑖᙳᕆᐊᕐᓗᒋᑦ 
ᖃᓄᐃᓕᕐᓂᖏᓐᓄᑦ ᐅᓂᒃᑳᑦ ᐱᕐᓕᕋᖅᕕᒃᔪᐊᖅᒥ.  ᓇᒦᓐᓂᖏᑦ, ᓅᑦᑕᕐᓂᖏᑦ ᐊᒻᒪᓗ ᓇᔪᒐᕐᓂᒃ ᓂᕈᐊᕐᑕᕐᓂᖏᑦ 
ᓇᓄᐃᑦ ᐊᑐᕐᑕᐅᒍᓐᓇᕐᒥᔪᑦ ᐃᑲᔪᕈᑕᐅᓗᑎᒃ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓄᑦ ᐊᒻᒪᓗ ᐊᕙᑖᓂᒃ ᐊᑦᑐᐃᔪᑦ 
ᖃᐅᔨᓴᕐᑕᐅᑎᓪᓗᒋᑦ ᐃᓗᐊᓂ ᓄᓇᖓᑕ ᑕᒫᓂ ᓇᓄᖃᕐᑐᑦ.  ᓯᑯᒥ ᓇᔪᒐᕐᒥᓂᒃ ᓂᕈᐊᕐᑕᕐᓂᖏᑦ ᓇᓄᐃᑦ 
ᐊᑐᕐᑕᐅᒍᓐᓇᕐᒥᔪᑦ ᐃᑲᔪᕈᑕᐅᓗᓂ ᑐᑭᓯᒐᓱᐊᕐᓗᒋᑦ ᐊᑦᑐᐃᓂᖏᑦ ᓯᕗᓂᑦᑎᓐᓂ ᐊᓯᔾᔨᕈᑏᑦ ᓯᑯᒧᑦ ᓇᓄᐃᑦ 
ᓇᔪᒐᖏᓐᓂ ᐊᑐᐃᓐᓇᐃᑦ ᐱᕐᓕᕋᖅᕕᒃᔪᐊᖅᒥ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑐᑦᓯᕋᐅᑦ ᓇᓗᓇᐃᕐᓯᔪᖅ ᓄᓇᓕᓐᓂ ᑐᓴᕐᕕᖃᕋᓱᐊᕐᓂᕐᒪᑕ 
ᐊᐅᓱᐃᑦᑐᖅᒥ ᓯᕗᕐᖓᒍᑦ ᖃᐅᔨᓴᕐᓂᐅᑉ (ᔮᓐᓄᐊᕆ 2012), ᐊᒻᒪᓗ ᑐᓴᕐᕕᖃᕋᓱᐊᕐᓃᑦ ᑲᔪᓯᓂᐊᕐᑐᑦ ᖃᐅᔨᓴᕐᓂᕐᒥ 
(ᐄᑉᕆᓕ 2012, 2013, ᐊᒻᒪᓗ 2014) ᐊᒻᒪᓗ ᐱᔭᕇᕐᐸᑦ ᖃᐅᔨᓴᕐᓂᖅ (ᐅᑭᐊᑦᓵᖓᓂ 2014).  ᑐᑦᓯᕋᐅᑦ 
ᓇᓗᓇᐃᕐᓯᔪᖅ ᑲᒪᒋᔭᒥᒃ ᐃᑲᔪᕐᑐᕈᑏᑦ ᑐᑦᓯᕋᕐᑕᐅᒪᒻᒪᑕ ᑭᓯᐊᓂ ᐱᔭᐅᓚᐅᙱᑦᑐᑦ ᐅᕙᙵᑦ ᐊᐅᓱᐃᑦᑐᖅᒥ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ.  ᑲᒪᒋᔭᖅ ᐃᖅᑲᓇᐃᔭᕐᑎᑦᓯᓂᐅᔾᔮᖏᑦᑐᖅ ᓄᓇᕗᑦᒥᐅᑕᕐᓂᒃ ᒫᓂ 
2014−2015. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
  



 
ᓄᓇᙳᐊᖅ 1.  ᐱᕐᓕᕋᖅᕕᒃᔪᐊᖅ ᖃᐅᔨᓴᕐᕕᐅᔪᖅ. 
 


